ЗАКОН ЗА ИЗМЕНУВАЊЕ И ДОПОЛНУВАЊЕ НА
ЗАКОНОТ ЗА НАСТАВНИЦИТЕ И СТРУЧНИТЕ СОРАБОТНИЦИТЕ ВО ОСНОВНИТЕ И СРЕДНИТЕ УЧИЛИШТА
Член 1

Во Законот за наставниците и стручните соработници во основните и средните училишта („Службен весник на Република Северна Македонија“ бр, 116/19), во член 2 по ставот (1) се додава нов став (2), кој гласи:
„(2) Наставникот и стручниот соработник од ставот (1) на овој член се вработуваат на неопределено време доколку ги исполнуваат следните услови:
- се стекнал со соодветно образование согласно овој закон и нормативот за наставен кадар утврден во наставната програма, односно во нормативот за стручни соработници во основно, односно средно образование,
- работно место на кое се вработува да е испразнето по основ на пензионирање, отказ, смрт или преземање на друго работно место, а за кое работно место биле обезбедени финансиски средства,
- наставникот да не заснова работен однос за реализација на изборни предмети и
- да е добиена согласност за вработување на неопределено време од Министерството за финансии.“
Ставовите (2), (3), (4), (5), (6) и (7) стануваат ставови  (3), (4), (5), (6), (7) и (8).
Во ставот (8), кој станува став (9) бројот „(7)“ станува број „(8)“.

Ставот (9) станува став (10).
Во ставот (10), кој станува став (11) бројот „(9)“ станува број „(10)“.

Ставот (11) станува став (12).
Во ставот (12), кој станува став (13) бројот „(11)“ станува број „(12)“.
Ставовите (13), (14) стануваат ставови ,(14) и (5).

Во ставот (15) кој станува став (16) зборот „Бирото“ се заменува со зборовите „Бирото, односно Центарот“.

Ставот  (16) станува став  (17). 
Ставот (17) се брише.
Член 2

Во член 3  ставот  (4) се менува и гласи:

„(4) По исклучок од ставот (1) алинеја 1 на овој член, во средното стручно образование, наставници за практична настава можат да бидат и лица кои завршиле соодветно образование од V-степен на образование, односно соодветно образование од V-А и V-Б ниво од Македонската рамка на квалификации, или стручни или универзитетски студии VI-Б ниво од Македонската рамка на квалификации, односно VI степен на образование, се здобиле со педагошка, психолошка и методска подготовка на соодветни факултети и имаат положено стручен испит по истекот на приправничкиот стаж.“

Ставот (6) се менува и гласи:  
“(6) Начинот на проверката на познавањето на јазикот на наставниците од ставот (1) на овој член го утврдува министерот, на предлог на Државниот испитен центар “.
Член 3
Во член 9 во ставовите (1) и (2) и (3) зборовите „определено време до крајот на учебната година“ се заменуваат со зборовите „неопределено време“. 
Во ставот (4) по зборовите „општинските основни“ се додаваат зборовите „и средни/Град Скопје“ и по зборовите „државните основни“ се додаваат зборовите „и средни“.
Член 4
Во член 10 во ставот (3) зборот „имаат“ се заменува со зборовите „кумулативно ги исполнуваат следните услови:“
Член 5
Во член 11 ставот (2) се брише.

Во ставот (3) кој станува став (2) зборот „определено“ се заменува со зборот „неопределено“.

Член 6
Член 12 се менува и гласи:

„(1) Наставниците ги избира директорот на училиштето по предлог на училишниот одбор, а по извршена селекција од училишна комисија.
(2) Училишната комисија од став (1) на овој член ја формира директорот на училиштето и се состои од три члена и нивни заменици од редот на вработените наставници во училиштето, од кои еден е член на репрезентативниот синдикат за образование.
(3) Училишната комисија од став (1) на овој член ја разгледува документацијата од пријавените кандидати на јавниот оглас за вработување, врши интервју со кандидатите кои ги исполнуваат условите од јавниот оглас и доставува предлог до училишниот одбор.

(4)  Училишниот одбор при изготвувањето на предлогот од ставот (1) на овој член, задолжително треба да ја земе предвид одредбата од членот 10 став (3) од овој закон.
(5) Начинот на вршењето на интервјуто од став (3) на овој член го утврдува министерот.“
Член 7
Во член 18 во ставот (2) зборовите „на пофалба“ се заменуваат со зборовите „за пофалба“.

Член 8
Во член 19 во ставот (2) зборот „нарушува“ се заменуваат со зборот „нарушуваат“.

Член 9
Во член 32 во ставот (4) по зборовите „наставник-советник за“ се додаваат зборовите „за основни, односно средни училишта “.
По ставот (4) се додава нов став (5), кој гласи:

„(5) Бројот на наставници кои може да се стекнат со звања наставник-ментор или наставник-советник се утврдува на следниот начин:

- училиште со до 25 паралелки еден ментор,

- училиште со до 50 паралелки два ментори и

- училиште со над 50 паралелки три ментори,“

Член 10
Во член 34 во став (1) во алинејата 1 по зборот „искуство“ запирката и зборовите „од кои три години во звањето наставник-ментор“ се бришат.
Во став (2) алинејата 1 се брише.
 Член 11
Во член 35 по ставот (5) се додава нов став (6), кој гласи:

„(6) Членовите на комисиите од ставот (1) на овој член имаат право на паричен надомест што го определува министерот. Висината на паричниот надоместок се определува врз основа на бројот на проценети апликации и документација на наставниците за стекнување на звање.“
Член 12
Во членот 39 став 1 по зборот “библиотекар” се додаваат зборовите “образовен асистент, логопед”.
Во член 39 по ставот (2) се додава нов став (3), кој гласи:

„(2) По исклучок од ставот (1) алинеја 1 и став (2) на овој член, специјален едукатор и рехабилитатор и логопед, може да биде и лице кое се стекнало со соодветно образовани со стекнати 180 ЕКТС и чии квалификациите припаѓаат на VI Б ниво од Македонската рамка на високообразовни квалификации.“
Ставот (3) станува став (4).

Во ставот (4) кој станува став (5) зборовите „ставот (1)“ се заменуваат со зборовите „ставовите (1) и (3)“
Ставот (5) се брише.

Член 13
Во член 40 во ставот (1) зборовите „се избира по пат на“ се заменуваат со зборовите „заснова работен однос на неопределено време по објавен“.

Член 14
Членот 41 се менува и гласи:

„(1) Стручните соработници ги избира директорот на училиштето по предлог на училишниот одбор, а по извршена селекција од училишна комисија.
(2) Училишната комисија од став (1) на овој член ја формира директорот на учлиштето и се состои од три члена и нивни заменици од редот на вработените стручни  соработници и наставници во училиштето, од кои еден е член на репрезентативниот синдикат за образование.

(3) Училишната комисија од став (1) на овој член ја разгледува документацијата од пријавените кандидати на јавниот оглас за вработување, врши интервју со кандидатите кои ги исполнуваат условите од јавниот оглас и доставува предлог до училишниот одбор

(4) Начинот на вршењето на интервјуто од став (3) на овој член го утврдува министерот.“

Член 15
По членот 50 се додава нов член 50-а, кој гласи

„Член 50-а
(1) Следењето и вреднувањето на работата на стручните соработници од член 50 став (1) од овој закон се однесува и на квалитетот на работата и постигањето на компетенциите и стандардите на стручните соработници.  Врз основа на сознанијата од следењето и вреднувањето стручниот соработник добива извештај со повратна информација и насоки за понатамошна работа, што се чува во досието на стручниот соработник. Извештаите од следењето и вреднувањето на стручните соработници се користат за унапредување на работата на училиштето и за кариерно напредување на стручните соработници.
(2) Министерот го утврдува начинот на следењето и вреднувањето на работата на стручните соработници, на предлог на Бирото и Центарот.“
Член 16
Во член 59 во ставот (4) по зборовите „наставник-советник за“ се додаваат зборовите „за основни, односно средни училишта во“.

Член 17
Во член 61 во став (1) во алинејата 1 по зборот „искуство“ запирката и зборовите „од кои три години во звањето стручен соработник-ментор“ се бришат.

Во став (2) алинејата 1 се брише.
Член 18
Во член 62 по ставот (5) се додава нов став (6), кој гласи:

„(6) Членовите на комисиите од ставот (1) на овој член имаат право на паричен надомест што го определува министерот. Висината на паричниот надоместок се определува врз основа на бројот на проценети апликации и документација на стручните соработници за стекнување на звање.“
Член 19
Во член 66 по ставот (1) се додава нов став (2), кој гласи.

„(2) По исклучок од став (1) на овој член, на наставник кој реализира настава по изборни предмети трансформацијата на работниот однос од определено во неопределено време е дозволена само ако:
- наставникот има работен стаж повеќе од пет години во воспитно-образовна установа верифицирана од Министерството, без прекин, 
- наставникот ги исполнува условите предвидени во нормативот за наставник, 
- наставникот има положен стручен испит и 
- е добиена согласност за трансформација на работниот однос од Министерството.
Ставовите (2), (3) и (4) стануваат ставови (3), (4) и (5).

Во ставот (5) кој станува став (6) зборовите „ставот (4)“ се заменуваат со зборовите „ставот (5)“.
Во ставот (6) кој станува став (7) зборовите „ставот (5)“ се заменуваат со зборовите „ставот (6)“.

Во ставот (7) кој станува став (8) зборовите„ставот (1)“ се заменуваат со зборовите „ставовите (1 и (2)“.

Во ставот (8) кој станува став (9) зборовите „ставот (7)“ се заменуваат со зборовите „ставот (8)“.

Во ставот (9) кој станува став (10) зборовите „ставот (8)“ се заменуваат со зборовите „ставот (9)“.

Во ставот (10) кој станува став (11) зборовите „ставот (5)“ се заменуваат со зборовите „ставот (6)“.

Во ставот (11) кој станува став (12) зборовите „ставот (10)“ се заменуваат со зборовите „ставот (11)“.

Член 20
По членот 66 се додава нова Глава X-a. „ПЛАТИ НА НАСТАВНИЦИ И СТРУЧНИ СОРАБОТНИЦИ“ со осум нови членови 66-а, 66-б, 66-в, 66-г, 66-д, 66-ѓ,  66-е и 66-ж, кои гласат:
„Член 66-а

Плата на давателот на наставникот и стручниот соработник се состои од следниве компоненти:

- основна компонента и 
- исклучителна компонента. 

Член 66-б

(1) Основна компонента на плата ја сочинуваат: 
            - дел на плата за степен на образование, 
            - дел на плата за ниво и 
            - дел на плата за стаж. 

(2) Делот на плата за степен на образование кој е законски минимум за соодветното ниво на работно место се вреднува на следниов начин:

	НИВО НА КВАЛИФИКАЦИИ /ОБРАЗОВАНИЕ 
	БОДОВИ

	Ниво на квалификации VIA, 240 кредити според ЕКТС или завршен VII/1 степен
	200

	 Ниво на квалификации VIБ, 180 кредити според ЕКТС 
	185

	Ниво на квалификации VA  и VБ, 60-120 кредити според ЕКТС или више образование
	170

	
	


(3) Делот на плата за нивото и категоријата на кое е распореден наставникот во основно училиште се вреднува на следниот начин:

	КАТЕГОРИЈА И НИВО
	БОДОВИ

	Категорија К - наставници
	

	- ниво К1 советник наставник-советник во училишта/ресурсни центри за ученици со попреченост, наставник-советник  во паралелки/центри за поддршка за ученици со попреченост, наставник-советник  во паралелки  од прво до четврто одделение во кои има ученици со попреченост и наставник-советник во училишта за уметничко образование кои изведуваат индивидуална и групна настава)
	394

	-наставник-советник,
	362

	- ниво К2 ментор (наставник-ментор во училишта/ресурсни центри за ученици со попреченост, наставник-ментор  во паралелки/центри за поддршка за ученици со попреченост, наставник-ментор  во паралелки  од прво до четврто одделение во кои има ученици со попреченост и наставник-ментор во училишта за уметничко образование кои изведуваат индивидуална и групна настава) 
	340

	- наставник-ментор
	307

	- ниво К3 наставник (наставник во училишта/ресурсни центри за ученици со попреченост, наставник во паралелки/центри за поддршка за ученици со попреченост, наставник во паралелки  од прво до четврто одделение во кои има ученици со попреченост,наставник во училишта за уметничко образование кои изведуваат индивидуална и групна настава)
	286

	- наставник
	253

	- ниво К4 приправник (наставник-приправник во училишта/ресурсдни центри за ученици со попреченост, наставник-приправник  во паралелки/центри за поддршка за ученици со попреченост, наставник-приправник  во паралелки  од прво до четврто одделение во кои има ученици со попреченост, наставник-приправник во училишта за уметничко образование кои изведуваат индивидуална и групна настава)
	242

	- наставник-приправник
	215

	
	

	
	

	
	

	
	

	
	

	
	

	
	

	
	

	
	

	
	

	
	

	
	


(4) Делот на плата за нивото и категоријата на кое е распореден наставникот 

во средно училиште се вреднува на следниот начин:
	КАТЕГОРИЈА И НИВО
	БОДОВИ

	Категорија З – наставници во средно училиште
	

	- ниво З1 советник (наставник-советник во училишта со ученици со попреченост и наставник-советник во училишта за уметничко образование кои изведуваат индивидуална и групна настава)
	422

	- наставник-советник
	387

	- ниво З2 ментор ( наставник-ментор во училишта со ученици со попреченост, наставник во училишта за уметничко образование кои изведуваат индивидуална и групна настава)
	365

	-наставник-ментор
	330

	- ниво З3 наставник (наставник во училишта со ученици со попреченост, наставник во училишта за уметничко образование кои изведуваат индивидуална и групна настава)
	307

	-наставник
	273

	-ниво З4 приправник (наставник-приправник во училишта со ученици со попреченост, наставник-приправник во училишта за уметничко образование кои изведуваат индивидуална и групна настава)
	262

	-наставник-приправник
	226


(5) Делот на плата за нивото и категоријата на кое е распореден стручниот соработник во основно училиште се вреднува на следниот начин:
	КАТЕГОРИЈА И НИВО                                                                            
	БОДОВИ


	категорија Л - стручни соработници во основно училиште,
	

	-ниво Л1 советник (стручен соработник-советник во училишта со ученици со попреченост)
	394

	- стручен соработник-советник
	362

	- ниво Л2 ментор (стручен соработник-ментор во училишта со ученици со попреченост)
	340

	- стручен соработник-ментор
	307

	- ниво Л3 стручен соработник ( стручен соработник во училишта со ученици со попреченост)
	286

	-стручен соработник
	253

	- ниво Л4 приправник (стручен соработник-приправник во училишта со ученици со попреченост)
	242

	-стручен соработник-приправник
	215


 (6) Делот на плата за нивото и категоријата на кое е распореден стручниот соработник во средно училиште се вреднува на следниот начин:
	КАТЕГОРИЈА И НИВО                                                                            
	БОДОВИ

	Категорија И – стручни соработници во средно училиште
	

	- ниво И1 советник (стручен соработник-советник во училишта со ученици со попреченост)
	422

	-стручен соработник-советник,
	387

	- ниво И2 ментор (стручен соработник-ментор и стручен соработник-ментор во училишта со ученици со попреченост)
	365

	-стручен соработник-ментор
	330

	- ниво И3 стручен соработник (стручен соработник во училишта со ученици со попреченост)
	307

	-стручен соработник
	273

	- ниво И4 приправник (стручен соработник-приправник, стручен соработник-приправник во училишта со ученици со попреченост)
	226


 (7) Делот на плата за работниот стаж на наставникот и стручниот соработник се вреднува во износ од 0,5% од деловите на плата за степен на образование и за ниво, за секоја навршена година работен стаж, а најмногу до 20%.

Член 66-в

Исклучителна компонента ја сочинуваат додаток на плата за: 
- претходно стекнатите педагошки звања како резултат на успешност во работењето (истакнат педагошки работник и особено истакнат педагошки работник), 
- одделенско, односно класно раководство, 
- работа во паралелки со ученици со попреченост,
- работа во комбинирана паралелка (за наставникот и стручниот соработник во основно училиште) и
- работа во ридско-планинско подрачје (за наставникот и стручниот соработник во основно училиште). 
Член 66-г
На наставникот кој реализира воспитно-образовна работа според наставен план и програми донесени согласно Концепцијата за основно образование и воспитание од член 30 став (1) од овој закон, му се исплаќа плата во висина на плата за 40 часовно работно време во неделата, без оглед на фондот на наставни часови кои ги има.
Член 66-д

 (1) Наставникот и стручниот соработник има право на надоместоци на плата и други надоместоци согласно со овој закон и општите прописи за работни односи и тоа за: 
- патни, дневни и други трошоци за службени патувања во странство, 
- трошоци за службени патувања во земјата, 
- трошоци за користење на возила во лична сопственост за службени цели, 
- трошоци за одвоен живот од семејството, 
- селидбени трошоци, 
- трошоци за работа на терен,
- трошоци за погреб во случај на смрт на давател на јавна услуга или член на негово потесно семејство (брачниот другар и децата родени во брак или надвор од брак, посиноците, посвоените деца и децата земени на издржување), 
- штета при елементарни непогоди и 
- трошок при подолго боледување на давател на јавна услуга. 

(2) Висината на надоместоците од став (1) алинеите 7 и 8 на овој член се утврдува со Законот за извршување на Буџетот на Република Северна Македонија.

(3) Висината на надоместоците од ставот (1) алинеите 1, 2, 3, 4, 5, 6 и 9 на овој член се утврдува во Колективниот договор за основното образование, односно во Колективниот договор за средното образование.

Член 66-ѓ
(1) Ако кај наставникот и стручниот соработник настапи привремена неспособност за работа има право на надоместок за плата во висина утврдена со закон.

(2) Висината на надоместокот од ставот (1) на овој член се утврдува во Колективниот договор за основното образование, односно во Колективниот договор за средното образование.
Член 66-е
За време на користење на годишен одмор или специјализирана обука за стручно усовршување за потребите на установата, наставникот и стручниот соработник има право на плата во висина на платата што би ја примил во тековниот месец кога би бил на работа.
Член 66-ж
Министерството за образование и  репрезентативниот синдикат склучуваат спогодба, со која се утврдува износoт на вредностa на бодот за пресметување на платите на наставниците и стручните соработници.“
Член 21
Одредбата од членот 66 од Законот за наставниците и стручните соработници  во основните и средните училишта ќе се применува до 1 август 2021 година.

Член 22
На наставниците и стручните соработници во основните и средните училишта, вработени на определено време пред влегувањето во сила на овој закон, по сила на овој закон им се трансформира работниот однос од определено на неопределено време, ако ги исполнуваат условите од член 66 став (1) од Законот за наставниците и стручните соработници во основните и средните училишта („Службен весник на Република Северна Македонија“ бр, 116/19).

Трансформацијата на работниот однос од ставот (1) на овој член е до 31 јули 2021 година.

Член 23
Платите на наставниците и стручните соработници во основните и средните училишта, вработени пред влегувањето во сила на овој закон, продолжуваат да им се исплаќаат во висина утврдена согласно актите за определување на висината на платата, донесени од директорот на училиштето.
Член 24
Подзаконските акти предвидени со овој закон, ќе се донесат во рок од една година од денот на влегувањето во сила на овој закон.
Член 25
Овој закон влегува во сила осмиот ден од денот на објавувањето во „Службен весник на Република Северна Македонија“.

